
Түсініктеме жазба
«Орта ғасырлар тарихы» пәні университеттік жалпы тарих курсының бір бөлігі және б.з. ІV ғасырынан ХVІІ ғ. бірінші жартысын қамтиды. б.з. V ғ. екінші жартысында Батыс Рим империясының құлауынан Еуропа елдерінің территориясында феодалдық құрылымның қалыптасу тарихын қамти келе, алғашқы буржуазиялық революциялармен аяқтайды. Қазақстан медиевистикасында қалыптасқан дәстүр бойынша орта ғасырлар тарихы Халықтардың Ұлы Қоныс аудару дәуірінен (ІV ғ. соңы) ХVII ғ. ағылшын буржуазиялық революциясына дейінгі ұзақ уақытты қамтиды. Ерте орта ғасырлар тарихы IV ғасырдан ХІ ғасырдың ортасына дейін созылса, дамыған орта ғасырлар ХІ ғасырдың екінші жартысы мен XV ғасыр аралығын қамтиды. Кейінгі орта ғасырлар тарихы XVI ғасырдан XVII ғасырдың бірінші жартысын қамтиды. Еуропаның барлық аймақтарындағы даму үрдісі бір уақытта іске аспағандықтан, кейбір аймақтарға қатысты хронологиялық шектер айқындауды талап етеді.
Курсты оқу нәтижесінде студент жинақтауға қажетті білім: Әртүрлі медиевистикалық мектептер арасындағы маңызды теориялық сұрақтар; Орта ғасырлардағы Батыс елдеріндегі тарихи дамудың негізгі және өзекті мәселелері; Батыс Еуропа елдеріндегі феодалдық қатынастардың негізгі сипаты мен даму сатылары; Ортағасырлық қоғамның әлеуметтік құрылымының ерекшелігі; Византия қоғамының әлеуметтік құрылымының ерекшелігі; Еуропадағы ортағасырлық мемлекеттердің қалыптасу сатылары мен эволюциясы; Ортағасырлық Еуропаның христиандадырылуы және католик шіркеуінің қоғамдағы орны мен рөлі; Батыс Еуропалық өркениеттің рухани, мәдени, әлеуметтік-экономикалық және саяси дамуындағы ерекшеліктер; Ортағасырлық тарихқа қатысты негізгі деректер, олардың сипаттамасы, медиевистиканың жетістіктері.
Біліктілігі мен дағдысы: Тәуелсіз зерттеу дағдысын меңгеру; Еуропа елдерінің орта ғасырлар дәуіріндегі кеңістік шеңберін айыра алу; Орта ғасырлық қоғамның әлеуметтік-экономикалық және саяси құрылысының қалыптасу жолдары мен түрлеріне сипаттама бере білу; Орта ғасырлық Еуропа құрылығындағы өркениет аймақтарын айыра алу; Батыс елдеріндегі феодализмнің ортақтығы мен ерекшелігін айқындау; Тарих ғылымының ғылыми түсініктемелік аппаратын меңгеру; тарихи зерттеу тәсілдерін меңгеру; Тарихи мәліметті түсіну, сыни сараптамадан өткізе алу; Тарихи деректермен, мәліметтік-коммуникативтік технологиялармен тәуелсіз жұмыс істей алу.

Курстың алдында оқытылатын пәндер: Ежелгі дүние тарихы, Алғашқы қоғам тарихы, Қазақстанның ежелгі дүние тарихы.
Аралас пәндер тізімі: Студенттердің теориялық білімін тереңдету үшін «Әлемдік діндер тарихы», «Әлем тарихындағы әлеуметтік-саяси ой», «Философия» сияқты пәндерді қатар оқытқан дұрыс.
ПӘННІҢ ТАҚЫРЫПТЫҚ ЖОСПАРЫ

	№
	Тақырыптық мазмұны

	1
	Орта ғасырлар тарихы бойынша деректер (IV - XVII ғғ.)

	2
	Ерте орта ғасырлар. Еуропа антика мен орта ғасырлар түйісінде. (IV ғ. соңы мен ХІ ғ. ортасы). Рим империясындағы дағдарыс (ІІІ ғ. соңы-V ғ.)

	3
	Халықтардың Ұлы Қоныс аудару дәуіріне дейінгі ежелгі германдықтардың қоғамдық құрылымы

	4
	Батыс Рим империясының құлауы және варварлық корольдіктердің пайда болуы

	5
	Франк мемлекетіндегі феодализмнің дамуы

	6
	IV - XII ғғ. Византия

	7
	Ерте орта ғасырлардың соңындағы Батыс Еуропа. ХІ ғ. соңындағы Батыс Еуропадағы феодалдық құрылыстың негізгі сипаты

	8
	ІХ-ХІ ғасырлардағы Франция

	9
	Италия VІІІ-Х ғғ.

	10
	ІХ-ХІ ғасырлардағы Германия

	11
	ХІ ғасырлардың ортасына дейінгі Англия

	12
	VІІ-ХІ ғасырлардың ортасына дейінгі Испания

	13
	Дамыған орта ғасырлар. Орта ғасырлық қалалардың пайда болуы мен дамуы

	14
	Крест жорықтары. Крест жорықтары кезеңіндегі Батыс пен Шығыс

	15
	XI – XV ғғ. Франция

	16
	XI – XV ғғ. Англия

	17
	XI – XV ғғ. Германия

	18
	XI – XV ғғ. Италия

	19
	XI – XV ғғ. Испания мен Португалия

	20
	XI – XV ғғ. ортағасырлық мәдениет

	21
	Кейінгі орта ғасырлар. Батыс Еуропа елдеріндегі капиталистік қатынастардың пайда болуы

	22
	Ұлы географиялық ашылулар және отарлық жүйенің пайда болуы

	23
	XVI – XVII ғғ. бірінші жартысындағы  Германия.

	24
	Реформация және Ұлы Шарулар соғысы кезеңі

	25
	Швейцариядағы реформация. Еуропадағы контрреформация

	26
	XVI – XVII ғғ. бірінші жартысындағы Испания

	27
	XVI – XVII ғғ. бірінші жартысындағы Италия

	28
	XVI – XVII ғғ. бірінші жартысындағы Англия

	29
	XVI – XVII ғғ. бірінші жартысындағы Франция

	30
	XVI – XVII ғғ. бірінші жартысындағы халықаралық қатынастар. Отыз жылдық соғыс


ПӘННІҢ МАЗМҰНЫ
КІРІСПЕ
Пәнді оқытудағы мақсат: Орта ғасырлық қоғамның және Еуропа елдері мен Византияның даму заңдылықтары мен маңызды тарихи үрдістерін зерттеу пәнді оқытудағы негізі мақсат болып табылады. Тарих процестер мен үрдістер өркениеттілік ұстаным тұрғысынан қарастырылады, сонымен қатар формациялық ұстаным да жоққа шығарылмайды, керісінше, екі ұстанымның мықты және әлсіз тұстары салыстырылып, синтезделеді. Бұл бағдарлама оқу материалдарын жаңаша көзқарас тұрғысында ұсынылады.   

Орта ғасырлар тарихы курсын мәселелік тұрғыда оқыту орта ғасырлар тарихының ортақ міндеттерін қалыптастырып, орта ғасырлар кезеңінің жетекші мемлекеттерінің әлеуметтік, аграрлық, саяси және қоғамдық дамуына салыстырмалы баға беруге мүмкіндік береді. Аталмыш пәннің зерттеу объектісі  ортағасырлық қоғамның әлеуметтік-экономикалық және саяси тарихы, феодалдық экономикалық жүйе, қала сауда орталығы ретінде, саяси институттар, мемлекеттіліктің түрлері, материалдық және рухани мәдениет, ортағасырлық адамның діни өмірі мен дүниетанымы. 
Пән бағдарламасының концепциясының негізін өркениеттік, антропологиялық, аксиологиялық ұстанымдар құрайды. Өркениеттік ұстаным негізінде ортағасырлық тарих өзіне тән сипатымен, материалдық және рухани өмірінің ерекшеліктерімен, әлеуметтік қатынастарымен жеке өркениеттер тарихы ретінде сипатталады. Бұл ұстаным шеңберінде қоғам жүйелерінің басты ықпалдастығы негізге алынып, жалпы, мәдени-тарихи кеңістіктегі ортақ бірлігі ескеріледі. 

Антропологиялық ұстаным, ортағасырлық қоғам тарихының қазіргі кезеңнен сипаттық ерекшелігін, өзге уақыттық-кеңістік бірлікті, дәуір, өркениет, формацияны қарастырады. Адамның уақытына сай өзіндік дүниетанымының ерекшелігін қарастырады, микро-макро топтардағы қарым-қатынастар, күнделікті өзін-өзі ортада ұстауы зерттеледі. Бұл жағдайда зерттеу орталығында адам – индивид – ортағасырлық қоғам өкілі ретінде өзіне тән дүниетанымы мен менталитетімен қарастырылады. 

Аксиологиялық таным – ортағасырлық адамдардың материалдық және рухани құндылықтарын зерттеуге бағытталған. Ортағасырлық адамдарды, өзге өмірлік құндылықтары мен мүдделері бар өзге дәуірдің өкілдері ретінде қарастыру.  Аталған ұстанымдардың бірлігі ортағасырлық тарихты зерттеуге бағытталады. Ең алдымен ортағасырлық адамдардың ішкі дүниесі, өзге адамдармен қарым-қатынасы, ортағасырлық тарихтың ерекшелігі, және бұл ерекшеліктер индустриалды және постиндустриалды қоғамның әлеуметтік жүйесіне сия бермейді. 

Орта ғасырлар тарихы пәнінің өзге ғылым мен пәндерден ерекшелігі. «Орта ғасырлар тарихы» пәнінің өзге тарих пәндерінен ерекшелігі генезис тарихымен байланысты, феодализмнің гүлденуі мен құлдырауы, Батыс Еуропа елдеріндегі капиталистік қатынастардың бастапқы кезеңі, Орталық Еуропа мен Византия империясының елдері, орта ғасырлар тарихының кезеңдері, Батыс Еуропалық мемлекеттіліктің эволюциялық формалары, халықаралық қатынастардың сипаты, өркениеттік дамуының ерекшеліктері, конфессиялық және мәдени дәстүрлер.

Ғылым дамуының қысқаша тарихи жолы, оның негізгі сатылары. Ортағасырлар дәуірінің ағартушылары. Романдық-германдық мәселе, оның тағдыры. Романтиктердің ортағасырлар тарихы мен мәдениетін асыра бағалауы. Эволюцияшылдық және орта ғасырлар тарихын зерттеу. Марксизм және медиевистиканың эволюциясына ықпалы. Циклдық теориялар, медиевистикадағы томаға-тұйық өркениеттер. Л. Ранке, О. Шпенглер, А. Тойнби. Медиевистика терминінің пайда болуы мен эволюциясы. 

ХІХ-ХХ ғасырлардағы медиевистика. «Құлдар революциясы» теориясы. Медиевистиканың қазіргі жағдайы, ұстанымдары, зерттеу сатылары, өзектілігі. Аз зерттелген мәселелері, өндірістік күштердің өсуі, ортағасырлық мәдениеттің сипаты, феодализмнің көпварианттығы, феодалдық қоғамның алғышарттары мен қалыптасу себептері, феодализмді комплексті және жүйелі зерттеу қажеттілігі. Қазіргі таңдағы медиевистика саласының алдында тұрған міндеттер мен мәселелер.     

НЕГІЗГІ БӨЛІМ
Орта ғасырлар тарихы бойынша деректер (IV - XVII ғғ.)
Ортағасырлық деректер классификациясы (табиғи-географиялық, этнографиялық, заттық, көркемсуреттік-бейнелеу, жазба). Ортағасырлық жазба деректер: нарративті (баяндаушы), құжаттық, заңдық. Ерте орта ғасырлар кезеңінің маңызды құжаттары (IV ғ. соңы – XI ғ. ортасы). Варварлық заңдар жинағы. Формулалар мен картулярии, капитулярии, анналдар мен хроникалар. Феодалдық қатынастардың гүлдену кезеңінің деректері (XI ғ. ортасы – XV ғ. соңы). Поместьелік описьтер. Жерге байланысты описьтер. Қарапайым құқық ескерткіштері ( зерцала, кутюм, фуэрос). Қала хартиялары. Цехтық статуттар. Король заңдары.  Кейінгі орта ғасырлар кезеңінің негізгі деректері (XVI - XVII ғғ.). 

ЕРТЕ ОРТА ҒАСЫРЛАР  
Еуропа антика мен орта ғасырлар түйісінде. (IV ғ. соңы мен ХІ ғ. ортасы).

Рим империясындағы дағдарыс (ІІІ ғ. соңы-V ғ.)

Құл иеленушілік дағдарысы. Рим империясындағы қоғамдық және мемлекеттік құрылым. Колонат эволюциясы. Эмфитевсис. Прекарий. Патронат және коммендация. Натуралды шаруашылық. III-V ғғ. экономикалық құлдырау.  Доминат дәуіріндегі қаржы реформалары. Идеологиядағы дағдарыс. Империяның христиандануы. Ересьтік қозғалыстар. Багаудтар мен агонистиктер қозғалысы. Еуропалық феодализм, кейінгі антикалық қоғамдық қатынастар мен германдық, кельттік және өзге «варварлық» рулық-тайпалық  қоғамның синтезі ретінде.
Халықтардың Ұлы Қоныс аудару дәуіріне дейінгі ежелгі германдықтардың қоғамдық құрылымы
Герман тайпаларының қоныстану территориялары. Жазба деректер, археологиялық мәліметтер, пәнаралық зерттеулер мәліметтері бойынша германдықтардың шаруашылық өмірі. Ежелгі германдықтардағы қауым. Жер өңдеу. Мал шаруашылығы. Мүліктік жіктелсітің басталуы. Соғыс пен әскери істің орны. Материалдық мәдениет. Қолөнер, сауда және айырбастың дамуы. Ежелгі германдықтардың қоғамдық-саяси құрылымы. Рухани әлемі, діні және наным-сенімі. Ежелгі германдықтар тарихының шет елдік және қазақстандық тарихнамадағы мәселелері (XVIII-XX ғғ.). 

Батыс Рим империясының құлауы және варварлық корольдіктердің пайда болуы
Халықтардың Ұлы Қоныс аударуының себептері. Герман тайпаларының жылжуы. IV-V ғғ. Олардың қоғамдық құрылымындағы өзгерістер. Империя территориясына германдықтардың ене бастауы. «Варварлардың» қысымымен Батыс Рим империясының ыдырауы және оның себептері. Қара теңіздегі гот одағы. Вестгот корольдігінің пайда болуы. Вандал-Алан және Бургунд корольдіктерінің қалыптасуы. Батыс Рим империясының құлауы. Италиядағы остгот корольдігі және Галлиядағы франк корольдігі. Британиядағы англосакстер. Италиядағы лангобард корольдігі. «Варварлық» жаулап алушылықтардың жалпы нәтижелері. Әлемдік және отандық тарихнаманың Батыс Рим империясының құлауын және варварлық корольдіктердің пайда болуын зерттеу мәселесіне қосқан үлесі. 
Франк мемлекетіндегі феодализмнің дамуы
Франк мемлекетінің тарихы. Франк мемлекетінің тарихы – феодализмнің синтездік дамуының мысалы. Солтүстік Галлияға қоныстанғанға дейінгі франктер-германдықтар. Меровингтердің франктік мемлекеті. «Салий заңдары» (Lex Salica) – франктердің қоғамдық құрылысын зерттеудегі маңызды дерек. VI – VII ғғ. франк қауымы және оның эволюциясы. Рулық қатынастардың ыдырауы, аллодтың пайда болуы. Ірі жер иелігінің өсуі және шаруалардың кедейлене басатауы. Галло-рим тұрғындары және франк қоғамының феодалдануындағы рөлі. Орталық және жергілікті басқару. Хлодвиг мұрагерлері тұсындағы орталық биліктің әлсіреуі және оның себептері. Мемлекеттің жіктелуі. Австразия майордомдарының мемлекетті біріктіруі. 
Каролингтердің франктік державасы. Карл Мартелдің бенефициялық реформасы және оның әлеуметтік алғышарттары мен салдарлары. Каролингтер династиясының билік ету уақытының басталуы. Верден келісім-шарты және болашақ үш еуропалық мемлекеттің қалыптаса бастауы. Тарихнамадағы франк мемлекетіндегі феодализм генезисі мәселесі.
IV - XII ғғ. Византия
Византия (Шығыс Рим империясы) IV–VII ғ. бірінші жартысында. Византия империясының құрылуы, территориясы, тұрғындардың этникалық құрамы. IV-VI ғғ. Византия деревнясы және аграрлық құрылымындағы ерекшеліктер. Митрокомия. Қауымдастар жағдайы. Қала, қолөнер және сауда. 
І Юстиниан билігі. VII-IX ғғ. империяның сыртқы саяси жағдайы. Иконға қарсы көтеріліс.  

ЕРТЕ ОРТА ҒАСЫРЛАРДЫҢ СОҢЫНДАҒЫ БАТЫС ЕУРОПА

ХІ ғ. соңындағы Батыс Еуропадағы феодалдық құрылыстың негізгі сипаты

ІХ-ХІ ғғ. Батыс Еуропа елдерінде феодалдық құрылымның орнығуы. Шаруалар. Феодалдар. Феодалдық иерархия. Инвеститура, оммаж. Феодалдардың тұрмысы мен дәстүрі.
ІХ-ХІ ғасырлардағы Франция
Француз кролдығының пайда болуы, оның этникалық құрамы. Франк мемлекетінде феодалдану процесінің ерте аяқталуы және оның ерекшеліктері. Алғашқы Капетингтер тұсындағы король билігі және саяси бытыраңқылық. Иль-де-Франс. ІХ-ХІ ғғ. әлеуметтік-экономикалық даму.
Италия VІІІ-Х ғғ.
Лангобард корольдігін франктердің жаулап алуы. Италияның саяси бытыраңқылығы. Феодалдық қатынастардың қалыптасуы. Қалалардың пайда болуы мен өсуі. 
ІХ-ХІ ғасырлардағы Германия
Шығыс-франк корольдігі. Әлеуметтік қатынастар. Феодалдық институттардың қалыптасу ерекшеліктері. І Оттонныі Италияға жорығы және Рим тәжін иеленуі. Оттондардың «Римдік империясы». «Оттондық өркендеу». Мәдениет пен білім орталықтары. 
ХІ ғасырлардың ортасына дейінгі Англия
Британиядағы англосаксон корольдігі, феодалдану процесінің ерекшеліктері, сатылары. Англосакстер мемлекетінің эволюциясы.  Глафордат, шерифтер. Ұлы Альфред билігі. ІХ ғ. мен ХІ ғ. бірінші жартысындағы феодалдану процесінің жылдам жүруі. Даттармен күрес. 
VІІ-ХІ ғасырлардың ортасына дейінгі Испания
Испанияны мұсылмандардың жаулап алуы. Дамасск халифатының құрамындағы мұсылмандық Испания. Экономикалық дамуы мен әлеуметтік құрылымы. Ал-Андалустың саяси дамуы. Мұсылмандық Испанияның қалалық өркениеті. Араб мәдениетінің еуропалық мәдениет пен ғылымға ықпалы. Реконкиста хронологиясы және Испания тарихының әр түрлі сатыларындағы ерекшеліктері. 
Дамыған орта ғасырлар

Орта ғасырлық қалалардың пайда болуы мен дамуы
Ерте орта ғасырлардағы қала өмірі. Кейінгі құл иеленушілік кезіндегі қалалар және Батыс Еуропа мен Византиядағы полистер, олардың рөлі. Сауда мен қолөнер. Орта ғасырлық қалалардың пайда болуы мен дамуы. Коммуналдық қозғалыс. Тарихнамадағы феодализм тұсындағы тауар өндірісі мәселесі (А.Пиренн, А.Допш, Д.М. Петрушевский т.б.). 
Крест жорықтары. Крест жорықтары кезеңіндегі Батыс пен Шығыс
Крест жорықтарының алғышарты мен сипаты. Клермон Соборы. Петр Пустынник. Бірінші крест жорығы. Шығыстағы крестшілер мемлекеті. «Иерусалим Ассиздері». Діни-рыцарлық ордендер. ХІІ ғ. ортасындағы крестшілердің шығыстағы шығындары. Екінші крест жорығы. Триполи графының әскерін талқандау, Эдессті алу. 
XI – XV ғғ. Франция
Феодалдық қатынастардың қалыптасуындағы ерекшеліктер. 
ХІ-ХІІІ ғғ. қалалардың өсуі. Қала еркіндігінің хартиясы.  «Париждің қолөнер кітабы». ХІ-ХІІІ ғғ. саяси бытыраңқылық. Орталықтандыру процесінің басталуы. Филипп II Август және Плантагенет. Альбигой  соғыстары  және Лангедоктың қосылуы. ХІІІ ғ. мемлекеттік басқару. ІХ Людовик реформалары. XIV-XV ғғ. Франция. Орталықтандыру процесінің жетістіктері.  XVI ғ. басындағы король билігінің күшеюі.  IV Филипп саясаты. Шампанияның қосылуы. Фландрия үшін күрес.  Кроль билігі мен Папа арасындағы күрес. Бас Штаттардың пайда болуы, олардың құрамы және компетенциясы. Франциядағы сословиялық монархияның басталуы, оның ерекшеліктері. Жүз жылдық соғыстың себептері мен бастамасы. Этьен  Марсель және Жакерия жетекшілігімен Парижде болған көтеріліс. Карл V Валуа  және оның  реформалары. XIV ғ. екінші жартысындағы Франция. Партизан соғысы. Жанна Д´Арк – халық батыры. XV ғ. екінші жартысындағы Францияның саяси бірлігі. 
XI – XV ғғ. Англия
Норман жаулап алушылығы және оның Англиядағы феодализм дамуына әсері.  «Қорқынышты сот кітабы». Англиядағы феодалдық құрылыстың ерекшеліктері. Қалалардың пайда болуы және ХІ-ХІІ ғғ. даму ерекшеліктері. Плантагенет династиясы және ХІІ ғ. мен ХІІІ ғ. басындағы ағылшын-француз державасы. II Генрих реформалары: соттық және әскери. Орталық және жергілікті билік. Ирландияны жаулап алу. Шотландияны жаулап алуға деген ұмтылыс. Біртұтас ағылшын халқының қалыптасуы. Жерсіз Иоанның сыртқы және ішкі саясаты. Еркіндіктің Ұлы Хартиясы. ІІІ Генрих. Барондар соғысы. «Оксфордтық провизиялар», «Вестминстерлік провизиялар». XIII-XIV ғғ. ағылшын парламенті және оның құрылымы. Сословиялық монархияның пайда болуы. Англияның Уэльстегі, Шотландиядағы және Ирландиядағы жаулап алушылық соғыстары. XV ғ. Англияның әлеуметтік-саяси дамуының ерекшеліктері. Тюдорлар династиясы. Ағылшын ұлтының қалыптасу процесінің басталуы және ағылшын ұлтының қалыптасуындағы алғышарттар. 
XI – XV ғғ. Германия
«Инвеститура үшін күрес». Вормсс конкордаты және оның нәтижелері. Штауфендер (Гогенштауфен) тұсындағы Германия. Итальяндық саясат. Қасиетті Рим империясы (Sacrum Romanum imperium). ХІІІ ғ. екінші жартысындағы Германияның саяси дамуы. Рудольф I Габсбург. Германиядағы қалалардың пайда болуы мен дамуы. «Таза Сеньория». «Шығысты отарлау». XIV-XV ғғ. Германия. Швейцария Одағының қалыптасуы мен дамуы. Германияның саяси дамуы. Императорлар мен территориялық князьдар. IV Карл Люксембургтің «Алтын булласы». XV ғ. соңындағы империяның құлдырауы және империялық реформалар жасауға ұмтылыс. Неміс халқының қалыптасуы.
XI – XV ғғ. Италия
Италияның әртүрлі аймақтарының дамуындағы ерекшеліктер. Италияның саяси дамуындағы қалалардың орны. ХІ-ХІІІ ғғ. Папа аймағының аграрлық, әлеуметтік, саяси дамуындағы ерекшеліктер.  Рим республикасы және Арнольд Брешианский. Оңтүстік Италияның дамуындағы ерекшеліктер. ХІ ғ. Оңтүстік Италияны және Сицилияны нормандардың жаулап алуы. ХІІ ғ. Сицилия корольдығының пайда болуы. Норман жаулап алушылығының феодалдық қатынастардың дамуына ықпалы. Дольчино көтерілісі. Тарихнамадағы Италиядағы ерте капиталистік қатынастар мәселесі. Флоренциядағы чомпи көтерілісі. Италияндық теңіз республикалары. Генуэз республикасы. Венеция республикасы. Папа аймағы. Рим Папасын «Авиньондық тұтқындау». ІІ Фридрих Гогенштауфен тұсындағы орталық биліктің күшеюі. 
XI – XV ғғ. Испания мен Португалия
Испанияға арабтардың келуі. Кордово халифаты. Реконкистаның бастапқы сатысы.  XI – XV ғғ. Реконкиста – арабтармен күрес кезеңінің шешуші  сатысы. Реконкистаның Пиреней жартыаралы елдерінің  әлеуметтік-саяси дамуына ықпалы. Реконкистадағы христиан дінінің, қалалықтардың, рыцарлардың ықпалы. Діни-рыцарлық ордендер. XІV-XV ғасырлардағы Испания мен Португалия. Әлеуметтік-экономикалық және саяси дамуы. Испаниядағы католик шіркеуінің ерекше ықпалы. Әлеуметтік және ішкі саяси күрестің өршуі. Шіркеу және ересь. Испан инквизициясы. Кастилия мен Арагонның бірігуі және XV ғасырда испан мемлекетінің пайда болуы. Гранаданы жаулап алу. Реконкистаның аяқталуы.
XI – XV ғғ. ортағасырлық мәдениет
VІІ-Х ғасырлар аралығындағы Батыс Еуропаның ортағасырлық қоғамының мәдени және рухани өмірі. Ортағасырлық мәдениеттің бастаулары мен қалыптасу ортасы. Кейінгі антикалық, христиандық, варварлық дәстүрлердің синтезі. Ерте орта ғасырлар мәдениетіндегі монастырлардың орны. Монастырлық мектептер және скрипторийлар. Алғашқы жазба «тарих». «Оттондық өркендеу». Каролингтік өркендеу. Дүниетаным. Христиандық   - ортағасырлық қоғамның мәдени және рухани негізі ретінде. Теология, схоластика, мистика. Білім. Мектептер мен университеттер. Ғылыми білім. Ортағасырлық дүниетанымдағы тарихтың орны. Батырлар жыры. Рыцарлық мәдениет. Қала мәдениеті. Ортағасырлардың көркем тілі. Роман стилі. Готикалық стиль. Еуропаның ірі мәдени орталықтары. Эмоция әлемі. Тұрмыс пен киімі.  
КЕЙІНГІ ОРТА ҒАСЫРЛАР
Батыс Еуропа елдеріндегі капиталистік қатынастардың пайда болуы
Алғашқы қорлан процесі, әрбір елде өзіндік көрініс алуы. Капиталистік мануфактура. Ауыл шаруашылығындағы капитализмнің дамуы. Буржуазия табының қалыптасуы. Пролетариат табының қалыптасуы. Идеологияның жаңа формалары. XVI-XVII ғғ. абсолютизм. Ұлттың пайда болуы. Еуропадағы буржуазиялық революциялардың алғашқы актілері.
Ұлы географиялық ашылулар және отарлық жүйенің пайда болуы
Ұлы географиялық ашылулардың себептері. Американың ашылуы. Үндістанға баратын теңіз жолының ашылуы. Үндістанға баратын батыс жолының ашылуы. Жер шарын айналып шығу. Кариб бассейнін испандардың отарлауы. Отарлау және католик шіркеуі. Тынық мұхит бассейніндегі географиялық ашылулар.
XVI – XVII ғғ. бірінші жартысындағы  Германия. 
Германияның экономикалық және саяси дамуындағы ерекше жағдайлар. XVI ғ. әлеуметтік қақтығыстардың ушығуы. Реформация алдындағы Германиядағы католиктік шіркеу. Неміс гуманизмі және оның өзіндік сипаты. Мартин Лютер ілімі және оның әлеуметтік мәні. Реформация лагерінің жікке бөлінуі. Рыцарлық көтеріліс. Реформациядағы халықтық бағыт. Томас Мюнцер.
Реформация және Ұлы Шарулар соғысы кезеңі

Шаруалар соғысының басталуы. Оңтүстік Франкония мен Оденвальдтегі оқиғалар барысы. Гейльбронн жоспары. Орталық Германиядағы шаруалар соғысының оқиғалары. «Аугсбург наным-сенімі». Шаруалар соғысынан кейінгі анабаптистер. Мюнстерлік коммуна. Шмалькальден одағы, Шмалькальден соғысы және Аугсбург діни бітімі. Германиядағы Реформация мен Шаруалар соғысының тарихи маңызы. 
Швейцариядағы реформация. Еуропадағы контрреформация
XVI ғ. Швейцария одағы. XVI ғ. Швейцарияның экономикалық және саяси жағдайы.  Реформация алғышарты. Ульрих Цвингли және оның ілімі. Вена және Базель университеттерінің  дүниетанымға ықпалы. Цюрихтегі Цвингли соғыс. әлеуметтік-саяси күрес. Цюрихтегі реформацияның аяқталуы және нәтижелері. Кальвиндік реформация қарсаңындағы Женева. Кальвин Женевада. Кальвиндік ілім және шіркеу. Швейцариядағы реформацияның тарихи маңызы. Еуропадағы контрреформация және алғышарттары. Иезуиттер ордені. 
XVI – XVII ғғ. бірінші жартысындағы Испания

XVI ғасырдағы Испанияның экономикалық дамуы және оның отарлық басып алушылыққа ықпалы. V Карл Габсбург империясының жүйесіндегі Испанияның мемлекеттік құрылымы. Абсолютизмге оппозицияның алғашқы кезеңі. Қала коммуналарының көтерілісі. XVI ғасырдың екінші жартысындағы Испанияның құлдырауы және оның себептері. 

ІІ Филипп саясаты. Испан абсолютизмінің ерекшелігі. Испания Еуропадағы католиктік реакция басында. Испанияның сыртқы саясаты. Португалияның қосылуы. Нидерландымен, Франциямен, Англиямен  соғыс.  XVI ғасыр мен XVIІ ғасырдың бірінші жартысындағы Испанияның мәдениеті. 
XVI – XVII ғғ. бірінші жартысындағы Италия
Итальян соғыстары.   XVI – XVII ғғ. бірінші жартысындағы Италияның саяси картасы. Италиядағы Реформация және контрреформация. Гуманизм. Қайта Өркендеу дәуірі. Әлеуметтік-саяси ой. 
XVI – XVII ғғ. бірінші жартысындағы Англия
Англиядағы капиталдың алғашқы қорлануы процесі. Англиядағы Реформация. Ағылшын шіркеуінің сипаты. Тюдорлардың ішкі саясаты. Отарлық жаулап алушылықтар.

XVI – XVII ғғ. бірінші жартысындағы Франция
Францияның XVI ғ. экономикалық дамуы. «Шпага дворяндары». «Мантия дворяндары». Абсолютизмнің қалыптасуы. I Франциск. Галликан шіркеуі. Реформация. Реформациядағы буржуазиялық бағыт.  Дворяндық бағыт. Азамат соғысының алғышарты. Азамат соғысының басталуы. Азамат соғысының төрт кезеңі және олардың сипаты. Нант эдиктісі.  IV Генрих, оның ішкі және сыртқы саясаты. Кардинал Ришелье – бірінші министр. Сыртқы саясаты. XVI ғ. Франция мәдениеті. 
XVI – XVII ғғ. бірінші жартысындағы халықаралық қатынастар. 
Отыз жылдық соғыс
XVI ғ. халықаралық қатынастардың сипаты. Дипломатиялық қызметтің қалыптасуы. Халықаралық қақтығыстар ошақатары. Отыз жылдық соғыстың төрт кезеңі және олардың сипаты. Вестфаль бітімі. 
Семинар сабақтарына ұсынылатын тақырыптар:
1. Ғұндар және Батыс Еуропа
2. Ежелгі германдықтар
3. Салий франктерінің қоғамдық құрылымы.

4. VII-ІX ғғ. франк қоғамындағы бағынышты шаруалардың қалыптасуы.
5. ХІ-ХІІІ ғасырлардағы Англия.
6. Византиядағы феодалдану процесінің ерекшелігі. 
7. Ортағасырлық қалалар.
8. ХІІІ- ХIV ғасырлардағы француз шаруалары және Жакерия.
9. Қайта Өркендеу дәуірі және ХIV-ХVI ғғ. Батыс Еуропа елдерінің мәдениеті.
10. Батыс Еуропа елдеріндегі гуманизм мәселесі.

11. Батыс Еуропа елдеріндегі Реформация.
12. Батыс Еуропа елдеріндегі абсолютизм.
13. ХIV-ХVI ғғ. Батыс Еуропа елдерінің әлеуметтік саяси дамуындағы ерекшеліктер.
14. Батыс Еуропа елдеріндегі капитализм генезисі мәселелері. 
15. Вестфаль бітімінің тарихи орны мен маңызы.
Студенттердің Өзіндік Жұмысына   ұсынылатын тақырыптар:
1.  Инвеститура үшін императорлар мен Папалардың күресі.
2. Крест жорықтары барысында пайда болған діни-рыцарлық ордендер. 

3. Кеңес зерттеушілері еңбектеріндегі реформация мен шаруалар соғысы мәселесі. 
4. Жүз жылдық соғыс кезеңіндегі халықаралық қатынастар. 
5. Англиядағы Тюдорлар династиясының ішкі және сыртқы саясаты.

6. Нидерланды буржуазиялық революциясы.
7.  Ришельенің саяси портреті.
8.  Неміс гуманизмі.

9.  Англиядағы реформация.
10. Ортағасырлық қалалардың пайда болуы туралы теориялар.

11.Скандинавия елдеріндегі феодализм генезисінің ерекшеліктері.
12. Герман империясының пайда болуы.
13. «Оттондық өркендеу» дәуірінің мәдениеті. 
14. Батыс Еуропадағы коммуналдық қозғалыс.
15. Капитализм генезисі мәселесінің тарихнамада талдануы.

